
#КҮШІМІЗ - БІРЛІКТЕ!

– Құрметті Қасым-Жомарт Кемелұлы, 
«Qazaqstan»  ұлттық телеарнасына сұх-
бат беруге келісім бергеніңіз үшін Сізге 
көп рахмет. Сіздің алдыңғы сұхбатыңыз 
орыс тілінде болды. Баспасөз хатшыңы-
здың айтуынша, ол сұхбат халықаралық 
аудиторияға арналған. Бұл жолы қай ау-
диторияға арналады? Осындай бөле-жару 
қазақ тілін кемсіту болып есептелмей ме?  

– Бұл ешқандай да кемсітушілік немесе 
менсінбеушілік емес. Осыған дейін көптеген 
теле-арна менен бірнеше рет сұхбат беруді 
сұраған болатын. Мен олардың ешқайсы-
сына келіскен жоқпын. Кейін тек «Хабар» 
арнасына ғана сұхбат беремін деп шештім. 
Себебі ел ішінде көптеген жалған ақпарат 
тарап жатты, соларға тоқтау салу керек бол-

ды. Сол сұхбат орыс тілінде жасалды. Өйт-
кені Қазақстандағы ахуал жөнінде шынайы 
ақпаратты, ең алдымен, әлем жұртшылығы-
на тарату керек еді. Содан кейін шетелдік 
ақпарат құралдары сұхбатты кеңінен та-
ратып, барынша пайдаланды. Оны өзіңіз 
білесіз. Қалай десек те, орыс тілі – Біріккен 
Ұлттар Ұйымының алты ресми тілінің бірі. 
Оны мойындауымыз керек. Ал қазақ тілін-
дегі сұхбаттың өз аудиториясы бар. Жалпы, 
мемлекеттің мәселесін мемлекеттік тілде ай-
туымыз керек. Тіліміз бізден басқа ешкімге 
керегі жоқ. Сондықтан ең алдымен, өзіміз 
ана тілімізге құрмет көрсетуіміз керек деп 
ойлаймын. 

– «Қаңтар қасіретіне» келейік. Жыл 
басындағы қанды оқиға, өкінішке қарай, 

көп адамның өмірін жалмады. Митингке 
шыққандардың бәрі лаңкес пе? Негізі, 
адамдар басында бейбіт шеруге шықты 
емес пе? 

– Әрине, бастапқыда бейбіт шерулер 
болды. Мұны бәріміз көрдік. Еліміздің әр 
аймағында азаматтар алаңға жиналып, өз та-
лаптарын айтты, тіпті, наразылықтарын біл-
дірді. Шынын айтсақ, әуелде ешқандай қира-
ту, қылмыстық әрекеттер болған жоқ. Бірақ 
жағдай кейін мүлдем басқа арнаға бұрылып 
кетті. Арандатушылар мен қарақшылар пай-
да болды. Олардың шынайы мақсаты бейбіт 
митингке қатысу емес, билікке шабуыл жа-
сау болды. 

(Жалғасы 2-3-беттерде)

Біздің бір ғана Отанымыз бар,
ол – Қазақстан

Қасым-Жомарт ТОҚАЕВ,
Қазақстан Республикасының Президенті: 

⇲ СҰХБАТ

«2022 жылғы 18 ақпан күні қаламыз-
дың М.Хамзин атындағы мәдениет сарай-
ының алдындағы аялдаманың безендіріл-
ген ақпараттық баннерлерін жыртып, 
шынысын сындыру бойынша бұзақылық 
фактілері тіркелді. Орын алған жайттар 

⇲ӨЗЕКТІ

Аялдамамен алысатын кім?
ЖУЫРДА ҚАЛАНЫҢ МӘДЕНИЕТ 

ЖӘНЕ ТІЛДЕРДІ ДАМЫТУ БӨЛІМІНІҢ 
ӘЛЕУМЕТТІК ЖЕЛІДЕГІ ПАРАҚША-
СЫНДА М.ХАМЗИН АТЫНДАҒЫ 
МӘДЕНИЕТ САРАЙЫ АЛДЫНДАҒЫ 
АЯЛДАМАНЫҢ БҮЛІНГЕНІ ТУРАЛЫ 
ХАБАРЛАМА ЖАРИЯЛАНДЫ.

Қуаныш АМАНҚҰЛОВ,
«BALQASH ONIRI»

бойынша Балқаш қаласының полиция 
бөліміне фотоайғақтармен бірге қаты-
нас хат жолданды. Аумақта орнатылған 
бейнекамералар арқылы бұзақылық 
жасағандар анықталып, тиісті шаралар 
қолданылады. Аялдаманың безендірілген 
шынысы күн жылынған соң қалпына 
келтіріледі» делінген хабарламада. 

Түнеугүні осындай тағы бір келеңсіз 
жайт орталық автобекет алдындағы аял-
дамада да орын алған еді.

Айтпақшы, қалалық полиция бөлімі 
мұны қатты дауылдың салдарынан орын 

алған оқиға деп ресми хат жолдапты.
Өткен жылы ел Тәуелсіздігінің 30 

жылдығы аясында қаладағы аялдамалар 
тақырыптық тұрғыдан безендірілді. Игі 
бастаманы көпшілік қолдап, қала келбеті 
көркейе түсті. 

Қаланың сәулеті, тазалығы – баршаға 
ортақ сын!

Сонда дейміз-ау, аялдамамен алыса-
тын кім? 

Оны қалай тыямыз?
Ой қосыңыз, оқырман..! 

Осы жылдың наурыз айында Қараған-
ды облысының әкімі Жеңіс Қасымбек 
Приозёрск және Балқаш қалаларына бара-
ды. Жұмыс сапары кезінде аймақ басшысы 
халықпен кездесіп, жеке қабылдау өткізеді.

Кездесу орны, күні және уақыты Қа-
рағанды облысы әкімдігінің Instagram – @
akimat09, Facebook – Сарыарқа, сайт – gov.
kz/memleke аккаунттарында көрсетіледі.

Халықтан сұрақтар мен ұсыныстар 
жинау үшін жұмыс тобы құрылды. Өз 
өтініштеріңізді жұмыс күндері сағат 
09:00-ден 18:30-ға дейін (түскі үзіліс сағат 
13:00-ден 14:30-ға дейін) телефон арқылы 
немесе электрондық пошта арқылы қалды-
руға болады:

- Балқаш – (8-71036) 4-19-35, 4-42-61, 
4-26-48. Электрондық пошта: inform_
kont@krg.gov.kz.

gov.kz

Балқаш 
халқының 
назарына!

Бір тәулік ішінде тіркелген
 науқас - 2 адам

Бір тәулік 
ішінде 

жазылған - 7 
адам

Вакцина алғандар - 
38692 адам

Балқаш қаласы бойынша 
Covid-19 таралуы бойынша 
эпидемиологиялық жағдай

